
112. 113. sal.

Salmai girje.



6 Dastgo aǥalaǯǯat i son šadda likatuvvum, aǥalaš
muitton læ vanhurskes olmuš. Sadnev. 10, 30.


7 Bahha saǥain i son bala; nanos læ su vaibmo,
dorvastægje dat læ hærra al. 
Sal. 91, 9. 10.


8 Dorvolaš læ su vaibmo, son bala i, dassači go
iloin vašalaǯaides ala son gæčča. 
Sal. 91, 8; 118, 7.


9 Son gilvva, son adda vaivašidi, su vanhurskesvuotta
bisso alelassi, su čoarvve aleduvvu gudnin. 
Sadnev. 11, 24. 2 Kor. 9, 9. sal. 89, 18.


10 Dat ibmelmættom dam oaidna ja sutta, banides
son gasska ja goikka; ibmelmættomi hallo dakkujuvvu
duššen! 
Sal. 37, 12. Job 8, 13. 14, 11, 20. sadnev. 10, 28.





113. Salma.




Dat basse lavllo goččo buok Ibmel balvvalegjid hærra
ramedet, gutte, josjoge son læ aleduvvum buok bagjel, almaken
gæčča vuolas sivnadusas, væket daid hæjoid ja varnotemid,
ja avvon nubbastutta sin bafčasid, 1–9.

1 Halleluja! ramedækket, di hærra balvvalægjek,
ramedækket hærra nama! 
Sal. 134, 1.


2 Hærra nabma lekkus buristsivneduvvum dalačest
ja gidda aǥalaš aiggai! 
David 2, 20.


3 Bæivaš bagjanæme guovlost dam vuollasæme
guvllui læ hærra nabma mainotatte. 
Mal. 1, 11.


4 Aleduvvum buok bakeni bagjel læ hærra, almi
bagjel læ su gudne. 
Sal. 148, 13.


5 Gi læ nuftgo hærra min Ibmelæmek, gutte truonos
adna nuft allaget, 
2 Mosesg. 15, 11.


6 gutte oaidna vuolas nuft čiegŋalet, almest ja ædnamest, 
Sal. 138, 6. Es. 57, 15.


7 gutte hæjos olbmu čuoǯǯaldatta gavjast, gutte
vaivaš olbmu bajedægje læ rivast, 
1 Sam. 2, 8. Luk. 1, 52.


8 oaivamuǯai lusa su bigjat, su olbmuides oaivamuǯaides
lusa, 
Job 36, 7.

